
Relations brahmavaivartapurANa

ஜாதிஸம்ப³ந்த⁴ம் ப்³ரஹ்மவைவர்தபுராணாந்தர்க³தம்

பிதா தாதஸ்து ஜநகோ ஜந்மதா³தா ப்ரகீர்தித: ।
அம்பா³ மாதா ச ஜநநீ ஜநயித்ரீ ப்ரஸூரபி ॥ 139॥
பிதாமஹ: பித்ரு’பிதா தத்பிதா ப்ரபிதாமஹ: ।
அத உர்த்⁴வ ஜ்ஞாதயஶ்ச ஸகோ³த்ரா: பரிகீர்திதா:॥ 140॥
மாதாமஹ: பிதா மாது: ப்ரமாதாமஹ் ஏவ ச ।
மாதாமஹஸ்ய ஜநகஸ்தத்பிதா வ்ரு’த்³த⁴பூர்வக:॥ 141॥
பிதாமஹீ பிதுர்மாதா தச்ச்²வஶ்ரூ: ப்ரபிதாமஹீ ।
தச்ச்²வஶ்ரூஶ்ச பரிஜ்ஞேயா ஸா வ்ரு’த்³த⁴ப்ரபிதாமஹீ ॥ 142॥
மாதாமஹீ மாத்ரு’மாதா மாத்ரு’துல்யா ச பூஜிதா ।
ப்ரமாதாமஹீதி ஜ்ஞேயா ப்ரமாதாமஹகாமிநீ॥ 143॥
வ்ரு’த்³த⁴மாதாமஹீ ஜ்ஞேயா தத்பிது: காமிநி ததா² ।
பித்ரு’ப்⁴ராதா பித்ரு’வ்யஶ்ச மாத்ரு’ப்⁴ராதா ச மாதுல:॥ 144॥
பித்ரு’ஷ்வஸா பிதுர்மாத்ரு’ஷ்வஸா மாது:ஸ்வஸா ஸ்ம்ரு’தா ।
ஸூநுஶ்ச தநய: புத்ரோ தா³யாத³ஶ்சாऽத்மஜஸ்ததா²॥ 145॥
த⁴நபா⁴க்³வீர்யஜஶ்சைவ பும்ஸி ஜந்யே ச வர்ததே ।
ஜந்யாயாம் து³ஹிதா கந்யா சாऽऽத்மஜா பரிகீர்திதா ॥ 146॥
புத்ரபத்நீ வதூ⁴ர்ஜ்ஞேயா ஜாமாதா து³ஹிது: பதி: ।
பதி: ப்ரியஶ்ச ப⁴ர்தா ச ஸ்வாமீ காந்தே ச வர்ததே ॥ 147॥
தே³வர:ஸ்வாமிநோ ப்⁴ராதா நநாந்தா³ஸ்வாமிந:ஸ்வஸா ।
ஶ்வஶுர:ஸ்வாமிநஸ்தாத: ஶ்வஶ்ரூஶ்ச ஸ்வாமிந: ப்ரஸூ:॥ 148॥
பா⁴ர்யா ஜாயா ப்ரியா காந்தா ஸ்த்ரீ ச பத்நீ ப்ரகீர்திதா ।
பத்நிப்⁴ராதா ஶ்யாலகஶ்ச ஸ்வஸா பத்ந்யாஶ்ச ஶ்யாலிகா ॥ 149॥
பத்நீமாதா ததா² ஶ்வஶ்ரூஸ்தத்பிதா ஶ்வஶுர:ஸ்ம்ரு’த: ।

ஸக³ர்ப: ⁴ ஸோத³ரோ ப்⁴ராதா ஸக³ர்பா⁴ ப⁴கி³நீ ஸ்ம்ரு’தா ॥ 150॥
ப⁴கி³நீஜோ பா⁴கி³நேயோ ப்⁴ராத்ரு’ஜோ ப்⁴ராத்ரு’புத்ரக: ।
ஆவுத்தோ ப⁴கி³நீகாந்தோ ப⁴கி³நீபதிரேவ ச ॥ 151॥
ஶ்யாலீபதிஸ்து ப்⁴ராதா ச ஶ்வஶுரைகத்வஹேதுநா ।
ஶ்வஶுரஸ்து பிதா ஜ்ஞேயோ ஜந்மதா³து:ஸமோ முநே ॥ 152॥
அந்நதா³தா ப⁴யத்ராதா பத்நீதாதஸ்ததை²வ ச ।
வித்³யாதா³தா ஜந்மதா³தா பஞ்சைதே பிதரோ ந்ரு’ணாம் ॥ 153॥
அந்நதா³துஶ்ச யா பத்நீ ப⁴கி³நீ கு³ருகாமிநீ ।
மாதா ச தத்ஸபத்நீ ச கந்யா புத்ரப்ரியா ததா²॥ 154 ॥
மாதுர்மாதா பிதுர்மாதா ஶ்வஶ்ரூ:பித்ரோ:ஸ்வஸா ததா² ।
பித்ரு’வ்யஸ்த்ரீ மாதுலாநீ மாதரஶ்ச சதுர்த³ஶ ॥ 155 ॥
பௌத்ரஸ்து புத்ரபுத்ரே ச ப்ரபௌத்ரஸ்தத்ஸுதேऽபி ச ।
தத்புத்ராத்³யாஶ்ச யே வம்ஶ்யா:குலஜாஶ்ச ப்ரகீர்திதா:॥ 156 ॥
கந்யாபுத்ரஶ்ச தௌ³ஹித்ரஸ்தத்புத்ராத்³யாஶ்ச பா³ந்த⁴வா: ।
பா⁴கி³நேயஸுதாத்³யாஶ்ச புருஷா பா³ந்த⁴வா:ஸ்ம்ரு’தா:॥ 157 ॥
ப்⁴ராத்ரு’புத்ரஸ்ய புத்ராத்³யாஸ்தே புநர்ஜ்ஞாதய:ஸ்ம்ரு’தா: ।
கு³ருபுத்ரஸ்ததா² ப்⁴ராதா போஷ்ய: பரமபா³ந்த⁴வ:॥ 158 ॥
கு³ருகந்யா ச ப⁴கி³நீ போஷ்யா மாத்ரு’ஸமா முநே ।
புத்ரஸ்ய ச கு³ருர்ப்⁴ராதா போஷ்ய:ஸுஸ்நிக்³த⁴பா³ந்த⁴வ:॥ 159 ॥
புத்ரஸ்ய ஶ்வஶுரோ ப்⁴ராதா ப³ந்து⁴ர்வைவாஹிக:ஸ்ம்ரு’த: ।
கந்யாயா: ஶ்வஶுரே சைவ தத்ஸம்ப³ந்த: ⁴ ப்ரகீர்தித:॥ 160 ॥
கு³ருஶ்ச கந்யகாயாஶ்ச ப்⁴ராதா ஸுஸ்நிக்³த⁴பா³ந்த⁴வா: ।
கு³ருஶ்வஶுரப்⁴ராத்ரு’ணாம் கு³ருதுல்ய: ப்ரகீர்தித:॥ 161 ॥
ப³ந்து⁴தா யேந ஸார்த⁴ம் ச தந்மித்ரம் பரிகீர்திதம் ।
மித்ரம் ஸுக²ப்ரத³ம் ஜ்ஞேயம் து:³க²தோ³ ரிபுருச்யதே ॥ 162 ॥
பா³ந்த⁴வோ து:³க²தோ³தை³வாந்நி:ஸம்ப³ந்தோ⁴ऽஸுக²ப்ரத:³ ।
ஸம்ப³ந்தா⁴ஸ்த்ரிவிதா: ⁴ பும்ஸாம் விப்ரேந்த்³ர ஜக³தீதலே ॥ 163 ॥

2 sanskritdocuments.org



ஜாதிஸம்ப³ந்த⁴ம் ப்³ரஹ்மவைவர்தபுராணாந்தர்க³தம்

வித்³யாஜோ யோநிஜஶ்சைவ ப்ரீதிஜஶ்ச ப்ரகீர்தித: ।
மித்ரம் து ப்ரீதிஜம் ஜ்ஞேயம் ஸ ஸம்ப³ந்த: ⁴ ஸுது³ர்லப: ⁴ ॥ 164 ॥
மித்ரமாதா மித்ரபா⁴ர்யா மாத்ரு’துல்யா ந ஸம்ஶய: ।
மித்ரப்⁴ராதா மித்ரபிதா ப்⁴ராத்ரு’தாதஸமௌ ந்ரு’ணாம் ॥ 165 ॥
சதுர்த²ம் நாமஸம்ப³ந்த⁴மித்யாஹ கமலோத்³ப⁴வ: ।
ஜாரஶ்சோபபதிர்ப³ந்து⁴ர்து³ஷ்டஸம்போ⁴க³கர்தரி ॥ 166 ॥
உபபத்ந்யாம் நவஜ்ஞா ச ப்ரேயஸி சித்தஹாரிணீ ।
ஸ்வாமிதுல்யஶ்ச ஜாரஶ்ச நவஜ்ஞா க்³ரு’ஹிணீஸமா ॥ 167 ॥
ஸம்ப³ந்தோ⁴ தே³ஶபே⁴தே³ ச ஸர்வதே³ஶே விக³ர்ஹித: ।
அவைதி³கோ நிந்த³தஸ்து விஶ்வமித்ரேண நிர்மித:॥ 168॥
து³ஸ்த்யஜஶ்ச மஹத்³பி⁴ஸ்து தே³ஶபே⁴தே³ விதீ⁴யதே ।
அகீர்திஜநக: பும்ஸாம் யோஷிதாம் ச விஶேஷத:॥ 169 ॥
தேஜீயஸாம் ந தோ³ஷாய வித்³யமாநே யுகே³ யுகே³॥ 170 ॥
இதிஶ்ரீப்³ரஹ்மவைவர்தே மஹாபுராணே ஸௌதிஶௌநகஸம்வாதே³ப்³ரஹ்மக²ண்டே³

ஜாதிஸம்ப³ந்த⁴நிர்ணயோ நாம் த³ஶமோऽத்⁴யாய:॥ 10॥

